
USAID-i përkrah renovimin e shkollës “Sh. Kliment Ohridski” 

në Makedonski Brod 
 

USAID-i, si pjesë e Misionit të Sh.B.A-ve në Maqedoni, investon 3 milionë 
dollarë për renovimin e shkollave nëpër tërë vendin. Në shkollën fillore “Sh. 
Kliment Ohridski” USAID-i punoi së bashku me Komunën Makedonski Brod dhe 
komunitetin shkollor që në këtë shkollë të vendosen dritare të reja. Kompletimi 
i këtij projekti u shënua me ceremoninë e prerjes së shiritit të kuq, e cila u 
mbajt më 3 Qershor. 
  
“Renovimet e shkollave janë vetëm një mënyrë përmes së cilës Sh.B.A punon 
në përmirësimin e arsimimit në Maqedoni” tha Drejtori i Zyrës së Arsimit në 
USAID, Aleksandar Vuds. Ne gjithashtu kemi siguruar trajnim për më se 10,000 
arsimtarë në vend. Kemi ndihmuar të iniciohen “Klube të gjelbra” në 15 
shkolla që të promovohet vetëdija për ambientin. Dhe para një kohe të 
shkurtër kemi filluar me një program të ri përmes së cilit do tu ndihmohet 
fëmijëve me nevoja të posaçme të integrohen në klasat e rregullta.” 
 
Komponenti i renovimit në Projektin për Arsimimin Fillor përkrah krijimin e një 
atmosfere më të mirë për mësim dhe decentralizimin e objekteve shkollore në 
qeverisjet komunale. Projekti gjithashtu punon në rritjen e qasjes dhe 
përdorimin e teknologjisë informatike si dhe përmirësimin e arsimit në 
matematikë dhe shkenca natyrore në shkollat fillore në Maqedoni. 
 
 
SHËNIM PËR REDAKTORËT:     

Populli amerikan, përmes USAID, ka investuar afro 500 milionë dollarë në Maqedoni 

që nga viti 1993. USAID po zbaton projekte të cilat rrisin investimet, krijojnë vende të 
reja të punës, zvogëlojnë korrupsionin dhe përmirësojnë cilësinë e arsimimit në 
Maqedoni. Këto nisma përkrahin kalimin e Maqedonisë në një demokraci të 
qëndrueshme dhe integrim të suksesshëm në Unionin Evropian. USAID siguron ndihmë 
ekonomike dhe humanitare në më shumë se 100 vende. Për më tepër informata, ju 
lutemi vizitoni http://macedonia.usaid.gov  

